
Հ Ր Ա Մ Ա Ն 
Ք.ԵՐԵՎԱՆ

   
  №___________Ա_____       
  
   «____»_______________20    թ.                    
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ

ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ

ՔԱՂԱՔԱՑԻԱԿԱՆ ԾԱՌԱՅՈՂՆԵՐԻ ԷԹԻԿԱՅԻ ՀԱՆՁՆԱԺՈՂՈՎԻ

ԱՇԽԱՏԱԿԱՐԳԸ ԵՎ ԿԱԶՄԸ ՀԱՍՏԱՏԵԼՈՒ ՄԱՍԻՆ
Ղեկավարվելով ՀՀ քաղաքացիական ծառայության խորհրդի 2012թ. սեպտեմբերի 26-ի «Քաղաքացիական ծառայողների էթիկայի հանձնաժողովների ձևավորման, գործունեության կարգը և նրանց գործառույթները սահմանելու մասին» թիվ 844-Ն որոշմամբ.
Հ Ր Ա Մ Ա Յ Ո Ւ Մ ԵՄ`

1. Ստեղծել ՀՀ կառավարությանն առընթեր պետական գույքի կառավարման վարչության աշխատակազմից քաղաքացիական ծառայողների էթիկայի հանձնաժողով` էթիկայի կանոնների պահպանմանը նպաստելու համար: 

2. Հաստատել ՀՀ կառավարությանն առընթեր պետական գույքի կառավարման վարչության քաղաքացիական ծառայողների էթիկայի հանձնաժողովի աշխատակարգն և կազմը` համաձայն N N 1 և 2 հավելվածների: 

3. Հրամանն ուժի մեջ է մտնում ստորագրման պահից:


Ա.Սահակյան

Հավելված 1

Հայաստանի Հանրապետության կառավարությանն առընթեր

պետական գույքի կառավարման վարչության պետի

2013թ,-----------------------    N--------- հրամանի
ԱՇԽԱՏԱԿԱՐԳ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՂՆԵՐԻ ԷԹԻԿԱՅԻ ՀԱՆՁՆԱԺՈՂՈՎԻ
I. ԸՆԴՀԱՆՈՒՐ ԴՐՈՒՅԹՆԵՐ
1. ՀՀ կառավարությանն առընթեր պետական գույքի կառավարման վարչության (այսուհետ՝ Վարչություն) քաղաքացիական ծառայողների էթիկայի հանձնաժողովի աշխատակարգով (այսուհետ՝ Աշխատակարգ)՝ «Հանրային ծառայության մասին» Հայաստանի Հանրապետության օրենքի 38-րդ հոդվածի 1-ին մասի, «Քաղաքացիական ծառայության մասին» Հայաստանի Հանրապետության օրենքի 37-րդ հոդվածի 2-րդ մասի «թ1» կետի և ՀՀ քաղաքացիական ծառայության խորհրդի «Քաղաքացիական ծառայողների էթիկայի հանձնաժողովների ձևավորման, գործունեության կարգը և նրանց գործառույթները սահմանելու մասին» թիվ 844-Ն որոշման համապատասխան, կարգավորվում է Վարչության քաղաքացիական ծառայողների էթիկայի հանձնաժողովի (այսուհետ՝ Հանձնաժողով) ձևավորման, գործունեության կարգը, նրանց գործառույթները, ինչպես նաև էթիկայի կանոնների խախտման առնչությամբ վարույթ իրականացնելու կարգը: 

2. Հանձնաժողովը խորհրդակցական մարմին է:

3. Հանձնաժողովն իր գործունեության ընթացքում ղեկավարվում է սույն Աշխատակարգով և այլ իրավական ակտերով:

4. Հանձնաժողովը ստեղծվում և կազմը հաստատվում (փոփոխվում) է Վարչության պետի հրամանով, միաժամանակ նշանակելով Հանձնաժողովի նախագահ և քարտուղար:

5. Հանձնաժողովը բաղկացած է Վարչության աշխատակազմի քաղաքացիական ծառայող համարվող առնվազն 5 անդամից, որոնք զբաղեցնում են առնվազն գլխավոր խմբի պաշտոն:

6. Հանձնաժողովը գործում է անժամկետ՝ հասարակական հիմունքներով:

7. Հանձնաժողովի անդամի լիազորությունները դադարեցվում են՝

1) անձնական դիմումի հիման վրա.

2) առնվազն երեք անգամ Հանձնաժողովի նիստերին անհարգելի բացակայելու դեպքում.

3) էթիկայի կանոնները խախտելու դեպքում.

4) զբաղեցրած պաշտոնից ազատվելու դեպքում:

8. Եթե Հանձնաժողովի որևէ անդամի մասնակցությունը Հանձնաժողովի հետագա աշխատանքներին դառնում է անհնար, ապա Հանձնաժողովի կազմը համալրվում է սույն Աշխատակարգի 4-րդ և 5-րդ կետերով սահմանված կարգով:

9. Հանձնաժողովի գործունեության կազմակերպական, տեխնիկական աշխատանքներն ապահովում է Վարչության աշխատակազմը:

II. ՀԱՆՁՆԱԺՈՂՈՎԻ ՀԻՄՆԱԿԱՆ ԽՆԴԻՐԸ ԵՎ ԼԻԱԶՈՐՈՒԹՅՈՒՆՆԵՐԸ
10. Հանձնաժողովի հիմնական խնդիրն է՝ նպաստել Վարչությունում բարոյաէթիկական բնականոն մթնոլորտի ձևավորմանը, դրա հետագա ամրապնդմանը և էթիկայի կանոնների պահպանմանը:

11. Հանձնաժողովն իր լիազորությունների շրջանակում`

1) քննության է առնում իրեն ուղղված հարցերը,
2) քննարկվող հարցերի վերաբերյալ ընդունում է եզրակացություններ կամ պարզաբանումներ, ներկայացնում միջնորդություններ,
3) Վարչությունում պարբերաբար անցկացնում է սոցիոլոգիական հարցումներ և կատարում վերլուծություններ,
4) Քաղաքացիական ծառայության խորհրդի կամ Վարչության առաջարկությամբ անցկացնում է ուսումնասիրություններ և կատարած ուսումնասիրությունների արդյունքների վերաբերյալ առաջարկություններ է ներկայացնում Վարչության պետին և աշխատակազմի ղեկավարին,
5) հրապարակումներով և նյութերով հանդես է գալիս մամուլով և զանգվածային լրատվության այլ միջոցներով,
6) կազմակերպում է սեմինար-խորհրդակցություններ,
7) Վարչության պետին յուրաքանչյուր կիսամյակ ներկայացնում է իր գործունեության վերաբերյալ հաղորդում,
8) իրականացնում է սույն աշխատակարգով և իրավական այլ ակտերով իրեն վերապահված այլ լիազորություններ:

III. ՀԱՆՁՆԱԺՈՂՈՎԻ ՔՆՆԱՐԿՄԱՆԸ ՀԱՐՑԵՐ ՆԵՐԿԱՅԱՑՆԵԼԸ
12. Հանձնաժողովի քննարկմանը կարող են ներկայացվել՝
1) քաղաքացիական ծառայողների էթիկայի կանոնների խախտման, դրանց պահպանման, պահպանմանը խոչընդոտելու, ինչպես նաև այդ կանոնների կատարելագործմանը վերաբերող հարցեր,
2) Վարչության գործառույթների և խնդիրների առանձնահատկություններով պայմանավորված` քաղաքացիական ծառայողների էթիկայի կանոնների խախտման, դրանց պահպանման, պահպանմանը խոչընդոտելու, ինչպես նաև այդ կանոնների կատարելագործման հարցեր:

13. Սույն Աշխատակարգի 12-րդ կետով նախատեսված հարցերը չպետք է առնչվեն քրեական, վարչական, կարգապահական և այլ իրավական պատասխանատվություն առաջացնող հարցերի հետ:

14. Հանձնաժողովի քննարկմանը սույն Աշխատակարգի 12-րդ կետով նախատեսված հարցեր կարող են ներկայացնել՝
1) ֆիզիկական և իրավաբանական անձինք,
2) Վարչության պետը,
3) Վարչության աշխատակազմի ղեկավարը,
4) Վարչության աշխատողները,
5) Հանձնաժողովի անդամները,
6) ՀՀ քաղաքացիական ծառայության խորհուրդը,
7) հասարակական միավորումները:
15. Հանձնաժողովի քննարկմանը հարցերը ներկայացվում են գրավոր դիմումով: Հանձնաժողովում գրավոր դիմումը պարտադիր ենթակա է քննության, բացառությամբ անստորագիր դիմումների, որոնք Հանձնաժողովի կողմից չեն քննարկվում:

16. Հանձնաժողովը ներկայացված հարցերը քննարկում է դիմումը ստանալուց հետո 15-օրյա ժամկետում: Անհրաժեշտության դեպքում այդ ժամկետը Հանձնաժողովը կարող է երկարաձգել, բայց ոչ ավելի, քան մեկ շաբաթ:

17. Քաղաքացիական ծառայողները կարող են դիմել Հանձնաժողովին` պարզաբանումներ ստանալու էթիկայի կանոնների պահպանման վերաբերյալ: Հանձնաժողովն այդ դիմումներին պատասխանում է երեք աշխատանքային օրվա ընթացքում:

18. Հանձնաժողովի քննարկմանը հարց ներկայացրած և Հանձնաժողովի կողմից իրականացվող նիստի մասին պատշաճ ձևով տեղեկացված անձի կամ այն անձի, ում հետ կապված է ներկայացված հարցի քննությունը, բացակայությունը չի խոչընդոտում Հանձնաժողովի կողմից տվյալ հարցի քննությանը:

19. Հանձնաժողովը հարցերի քննարկմանը կարող է ներգրավել շահագրգիռ անձանց և մասնագետների:

IV. ՀԱՆՁՆԱԺՈՂՈՎԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ
20. Հանձնաժողովն իր գործունեությունն իրականացնում է նիստերի միջոցով: Հանձնաժողովի նիստերը գումարվում են Հանձնաժողովի նախագահի կամ Հանձնաժողովի կեսից ավելի անդամների նախաձեռնությամբ` գրավոր դիմումի առկայության պարագայում, բայց ոչ պակաս, քան ամիսը մեկ անգամ:
21. Հանձնաժողովը դիմում ներկայացրած անձինց և շահագրգիռ անձանցից կարող է պահանջել ներկայացնել անհրաժեշտ հիմնավորումներ, բացատրություններ, փաստաթղթեր, և այլ հիմքեր, որոնք հնարավորություն կտան պարզել էթիկայի կանոնների խախտման առկայությունը կամ բացակայությունը:

22. Հանձնաժողովի նիստերը իրավազոր են Հանձնաժողովի առնվազն կեսից ավելի անդամների մասնակցության դեպքում:

23. Հանձնաժողովի նախագահը`

1) ղեկավարում է Հանձնաժողովի աշխատանքները,
2) հրավիրում և վարում է Հանձնաժողովի նիստերը,
3) կազմում է Հանձնաժողովի նիստի օրակարգը, որոշում նիստի անցկացման ժամանակը և վայրը,
4) որոշում է Հանձնաժողով ներկայացրած հարցերի քննարկման հերթականությունը՝ այն համաձայնեցնելով Հանձնաժողովի անդամների հետ,
5) ստորագրում է Հանձնաժողովի անունից կազմվող գրությունները (եզրակացություն, պարզաբանում, միջնորդություն, արձանագրություն),
6) Հանձնաժողովի անդամների միջև կատարում է աշխատանքի բաշխում,
7) ներկայացնում է Հանձնաժողովն այլ մարմինների հետ փոխհարաբերություններում,
8) իրականացնում է սույն Աշխատակարգով և այլ իրավական ակտերով իրեն վերապահված այլ լիազորություններ:

24. Հանձնաժողովի քարտուղարը`

1) ապահովում է Հանձնաժողովի աշխատանքների, նիստերի, օրակարգերի, անհրաժեշտ այլ նյութերի, ինչպես նաև եզրակացությունների, պարզաբանումների և միջնորդությունների նախագծերի պատրաստումը,
2) Հանձնաժողովի անդամներին, այն անձին, ում ներկայացմամբ քննարկվում է հարցը և ում հետ կապված է հարցի քննությունը, ոչ ուշ, քան Հանձնաժողովի նիստից երեք օր առաջ տեղեկացնում է Հանձնաժողովի նիստի օրակարգի, նիստի անցկացման ժամանակի և վայրի մասին, ինչպես նաև նրանց է տրամադրում Հանձնաժողովի կողմից քննարկվող հարցերի վերաբերյալ նյութեր,
3) արձանագրում է Հանձնաժողովի նիստերը և ստորագրում այն,
4) կատարում է Հանձնաժողովի նախագահի հանձնարարականները,
5) իրականացնում է սույն Աշխատակարգով և այլ իրավական ակտերով իրեն վերապահված այլ լիազորություններ:

25. Հանձնաժողովի անդամը`

1) մասնակցում է Հանձնաժողովի նիստերին,
2) Հանձնաժողովի նախագահի հանձնարարությամբ՝ նրա բացակայության դեպքում վարում է Հանձնաժողովի նիստերը,
3) առաջարկություններ է ներկայացնում Հանձնաժողովի կողմից քննարկվող հարցերի վերաբերյալ,
4) ծանոթանում է Հանձնաժողովի եզրակացություններին, պարզաբանումներին, միջնորդություններին և արձանագրություններին,
5) կատարում է Հանձնաժողովի նախագահի հանձնարարականները,
6) իրականացնում է սույն Աշխատակարգով և այլ իրավական ակտերով իրեն վերապահված այլ լիազորություններ:

V. ՀԱՆՁՆԱԺՈՂՈՎԻ ԵԶՐԱԿԱՑՈՒԹՅՈՒՆՆԵՐԸ ԵՎ 

ՊԱՐԶԱԲԱՆՈՒՄՆԵՐԸ

26. Հանձնաժողովն ընդունում է եզրակացություն էթիկայի կանոնների խախտման կամ բացակայության մասին: 

27. Էթիկայի կանոնների պահպանման մասով քաղաքացիական ծառայողի կողմից անհրաժեշտ վարքագիծ դրսևորելու համար Հանձնաժողովը տրամադրում է պարզաբանումներ:

28. Հանձնաժողովի եզրակացությունները և պարզաբանումները ստորագրվում են Հանձնաժողովի նիստին ներկա բոլոր անդամների կողմից:

Եթե Հանձնաժողովի անդամը Հանձնաժողովի որոշման վերաբերյալ ունի հատուկ կարծիք, ապա այն իր ցանկությամբ գրավոր կցվում է այդ եզրակացությանը:

29. Հանձնաժողովի եզրակացություններն ընդունվում են բաց կամ փակ գաղտնի քվեարկությամբ՝ Հանձնաժողովի նիստին մասնակցած Հանձնաժողովի անդամների ձայների մեծամասնությամբ: Հանձնաժողովի անդամները քվեարկում են կողմ կամ դեմ: 

30. Հանձնաժողովի եզրակացությունները, դրանք ընդունելուց հետո հաջորդ աշխատանքային օրը տրամադրվում են այն անձին, ում ներկայացմամբ քննարկվել է հարցը և ում հետ կապված էր հարցի քննությունը, ինչպես նաև տվյալ քաղաքացիական ծառայողի նկատմամբ կարգապահական տույժ կիրառելու իրավասություն ունեցող պաշտոնատար անձին:

31. Հանձնաժողովի պարզաբանումները պարտադիր են Վարչության աշխատակազմի քաղաքացիական ծառայողների համար:

32. Հանձնաժողովի պարզաբանումների հասանելիությունը քաղաքացիական ծառայողներին` ապահովում է Վարչության աշխատակազմը: Հանձնաժողովը կարող է իր որոշումները հրապարակել մամուլով և զանգվածային լրատվության այլ միջոցներով:

33. Հանձնաժողովի որոշումները կարող են բողոքարկվել Հայաստանի Հանրապետության օրենսդրությամբ սահմանված կարգով:

Հավելված 2 

Հայաստանի Հանրապետության կառավարությանն առընթեր

պետական գույքի կառավարման վարչության պետի

Կ Ա Զ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՂՆԵՐԻ ԷԹԻԿԱՅԻ ՀԱՆՁՆԱԺՈՂՈՎԻ 

1. Անգելինա Արթուրի Ավանեսյան

Իրավաբանական վարչության հայցապահանջների և իրավական ակտերի բաժնի պետ`








Հանձնաժողովի նախագահ
2. Նորա Մարատի Մելքոնյան

Քարտուղարության արտաքին կապերի և ինֆորմատիկայի բաժնի գլխավոր մասնագետ`







Հանձնաժողովի քարտուղար
3. Վարդան Վահանի Ենգիդունյան

Պետական բաժնեմասի կառավարման վարչության պետական գույքի տնօրինման և մոնիտորինգի բաժնի պետ`

Հանձնաժողովի անդամ
4. Արամ Համլետի Հարությունյան

Պետական բաժնեմասի կառավարման վարչության լուծարման բաժնի պետ`
Հանձնաժողովի անդամ
5. Լիլիթ Միհրանի Խախամյան

Անձնակազմի կառավարման բաժնի պետ`






Հանձնաժողովի անդամ
6. Արա Համլետի Սահակյան

Պետական գույքի տնօրինման վարչության պետական գույքի գրանցման բաժնի գլխավոր մասնագետ`
Հանձնաժողովի անդամ
Ստացողներ`

Աշխատակազմի ղեկավար,

Աշխատակազմի ղեկավարի տեղակալ,

Իրավաբանական վարչություն,

Պետական գույքի կառավարման քաղաքականության վարչություն,

Պետական բաժնեմասի կառավարման վարչություն,

Պետական գույքի տնօրինման վարչություն,

Քարտուղարություն,

Հաշվապահական հաշվառման և ֆինանսատնտեսական վարչություն
Անձնակազմի կառավարման բաժին,

Առաջին բաժին,

Պայմանագրային պարտավորությունների հսկողության բաժին,

Ներքին աուդիտի բաժին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ





ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅՈՒՆ 





ՎԱՐՉՈՒԹՅԱՆ ՊԵՏ

